
Татарстан Республикасы Министрлар 

Кабинетының «Татарстан Республикасы 

территориясендә инвестиция проектларын 

тормышка ашыруда «бер тәрәзә» 

принцибы буенча ярдәм итү буенча 

инвестиция эшчәнлеге субъектларының 

үзара хезмәттәшлеге регламентын раслау 

турында» 2019 ел, 20 февраль, 118 нче 

карарына үзгәрешләр кертү хакында   

 

 

Татарстан Республикасы Министрлар Кабинеты КАРАР БИРӘ: 

 

Татарстан Республикасы Министрлар Кабинетының «Татарстан Республикасы 

территориясендә инвестиция проектларын тормышка ашыруда «бер тәрәзә» 

принцибы буенча ярдәм итү буенча инвестиция эшчәнлеге субъектларының үзара 

хезмәттәшлеге регламентын раслау турында» 2019 ел, 20 февраль, 118 нче карарына 

(Татарстан Республикасы Министрлар Кабинетының 2021 ел, 27 март, 174 нче карары 

белән кертелгән үзгәрешләрне исәпкә алып) түбәндәге үзгәрешләрне кертергә:   

2 пунктны түбәндәге редакциядә бәян итәргә: 

«2. Татарстан Республикасы Инвестицион үсеш агентлыгын Татарстан 

Республикасы дәүләт хакимиятенең «бер тәрәзә» принцибы буенча инвестиция 

проектларын озата бару системасы эшләвен тәэмин итүче, Татарстан Республикасы 

Инвестиция советы проектларын карауны да кертеп, шулай ук «Татарстан 

инвестицияләренең роле» мәгълүмат системасына керә торган гаризаларны кабул 

итүне һәм эшкәртүне тәэмин итүче башкарма орган  итеп билгеләргә (алга таба - 

вәкаләтле орган). 

Вәкаләтле орган: 

«Татарстан инвестицияләренең роле» мәгълүмат системасы эшләвен тәэмин 

итә; 

инвестиция проектлары инициаторларының гаризаларын мониторинглауны, 

инвестиция проектлары реестрын формалаштыруны алып бара һәм Татарстан 

Республикасы Министрлар Кабинеты соравы буенча инвестиция проектлары 

реестрыннан белешмәләрне чыгаруны тәэмин итү буенча Татарстан Республикасы 

дәүләт хакимиятенең җаваплы башкарма органы булып тора; 

Регламентка 3 нче кушымтада китерелгән «Татарстан инвестицияләрен  

контрольдә тоту» мәгълүмат системасы турында нигезләмәне «Интернет» мәгълүмат-

телекоммуникация челтәрендә Татарстан Республикасы инвестиция порталында 

https://invest.tatarstan.ru/ru/урнаштыра.»; 

түбәндәге эчтәлекле 21 пункт өстәргә: 

«21. Татарстан Республикасы дәүләт идарәсен цифрлы нигездә үстерү,  

мәгълүмат технологияләре  һәм элемтә министрлыгы «Татарстан инвестицияләрен 

контрольдә тоту» мәгълүмат системасы операторы функцияләрен башкара.»; 

түбәндәге эчтәлекле 22 пункт өстәргә: 

«22. Татарстан Республикасы дәүләт хакимиятенең башкарма органнарына 

инвесторлар белән үзара хезмәттәшлектә Регламент белән эш итәргә.»; 

әлеге карар белән расланган Татарстан Республикасы территориясендә 

инвестиция проектларын тормышка ашыруда «бер тәрәзә» принцибы буенча ярдәм 

итү буенча инвестиция эшчәнлеге субъектларының үзара хезмәттәшлеге 

регламентында: 

1.2 пунктка түбәндәге эчтәлекле абзацлар өстәргә: 

«Татарстан инвестицияләрен контрольдә тоту» мәгълүмат системасы (алга  

таба - ТИК системасы) - Татарстан Республикасы территориясендә инвестиция 

проектлары реестрын алып бару Татарстан Республикасының мәгълүмат системасы, 

инвестиция проектларының статусын һәм аларны күрсәтү дәрәҗәсен мониторинглау 

һәм Татарстан Республикасы территориясендә инвестиция проектларын гамәлгә 

ашыру буенча Татарстан Республикасы дәүләт хакимияте башкарма органнарының 

эш нәтиҗәлелеген анализлау өчен төзелгән, «Интернет» мәгълүмат-

телекоммуникация челтәрендә http://ic.tatarstan.ru сылтамасы буенча керергә мөмкин  

мәгълүмат системасы; 

инвестиция проектлары реестры - аларны карауның теләсә кайсы стадиясендә 

ТИК системасына кергән инвестиция проектлары исемлеге.»; 

1.3 пунктта унберенче абзацны түбәндәге редакциядә бәян итәргә:  

«Татарстан Республикасы (Татарстан Республикасы муниципаль берәмлеге) 

гавами партнер булып торган дәүләти-хосусый партнерлык (муниципаль-хосусый 

партнерлык) проектының нәтиҗәлелеген бәяләүне һәм әлеге проектның федераль 

законнар нигезләмәләре нигезендә чагыштырма өстенлеген билгеләүне үткәрә;»; 

2.1 пунктны түбәндәге редакциядә бәян итәргә:  

«2.1. Инвестиция проектын «бер тәрәзә» принцибы буенча  озата бару өчен 

инициатор вәкаләтле органга әлеге Регламентка 2 нче кушымта нигезендә формада 

инвестиция проектын озата бару буенча ярдәм күрсәтү турында гариза (алга таба - 

гариза), шулай ук әлеге Регламентка 1 нче кушымта нигезендә инвестиция проекты 

резюмесын җибәрә. Документлар тапшыру «Интернет» мәгълүмат-

телекоммуникация челтәре аша, шул исәптән ТИК системасын әлеге Регламентка  

3 нче кушымтада китерелгән «Татарстан инвестицияләрен контрольдә тоту» 

мәгълүмат системасы турындагы нигезләмә нигезендә файдалану юлы белән гамәлгә 

ашырылырга мөмкин. 

Гаризалар, әлеге Регламентта күрсәтелгән процедураларны һәм срокларны 

үтәп, вәкаләтле орган тарафыннан теркәлергә һәм каралырга тиеш. 

Татарстан Республикасы дәүләт хакимиятенең башкарма органнары;  

инвестиция проектлары турында кергән мәгълүматны  ТИК  системасына 

кертүне тәэмин итәләр;  

вәкаләтләре кысаларында инвестиция проектларын озата бару буенча чаралар 

үтәлешен мониторинглауны һәм тикшереп торуны тәэмин итәләр;  

кирәк булганда инвестиция проекты инициаторы тарафыннан инвестор 

эшчәнлегенә һәм (яисә) инвестиция проектын гамәлгә ашыруга кагылышлы өстәмә 

материаллар һәм документлар бирүгә соратулар әзерлиләр; 

инвестиция проектларын гамәлгә ашыру буенча вәкаләтле орган белән үзара 

эшчәнлекне гамәлгә ашыралар.»; 

2.2 пунктка түбәндәге эчтәлекле абзацлар өстәргә: 

«Кергән көннәреннән башлап эш көннәрендә исәпләнә торган ике көн эчендә 

гаризалар ТИК системасында теркәлергә тиеш, алга таба гаризага индивидуаль номер  

бирү һәм гариза белән эшләү буенча җаваплы хезмәткәрне  беркетү белән. 

Татарстан Республикасы дәүләт хакимиятенең тармак буенча башкарма 

органнарына кергән гаризалар ТИК системасына Татарстан Республикасы дәүләт 

хакимиятенең тиешле башкарма органының хокукый акты белән билгеләнгән 

җаваплы хезмәткәр тарафыннан кертелергә тиеш. 

Инвестиция проекты инициаторының гаризасы белән эшләү буенча җаваплы 

хезмәткәр инвестиция проектының хәрәкәт итүе барышы һәм (яисә) аны гамәлгә 

ашыру турында һәм документның карточкасына йөкләмәләр башкару турында 

белешмәләрне үз вакытында кертергә тиеш.»; 

түбәндәге эчтәлектәге 2.12 пункт өстәргә: 

«2.12. Инвестиция проектын гамәлгә ашыру мәсьәләсенә карамый торган 

гаризалар ТИК системасында теркәлгәннән соң 30 көн эчендә  каралмыйча кире 

кайтарылырга һәм ТИК системасыннан  алынырга тиеш.»; 

әлеге Регламентка 3 нче кушымта  өстәргә (карарга теркәлә). 

 

 

 

Татарстан Республикасы  

Премьер-министры                  А.В.Песошин 



Татарстан Республикасы территория-

сендә инвестиция проектларын 

тормышка ашыруда «бер тәрәзә» 

принцибы буенча ярдәм итү буенча 

инвестиция эшчәнлеге субъектла-

рының үзара хезмәттәшлеге 

регламентына 3 нче кушымта 

(Татарстан Республикасы 

 Министрлар Кабинетының  

2022 ел,  6 апрель, 320 нче  

карары редакциясендә) 
 

«Татарстан инвестицияләрен  контрольдә тоту» мәгълүмат системасы турында 

нигезләмә 

 

I. Гомуми нигезләмәләр 

 

1. Әлеге Нигезләмә Татарстан Республикасы территориясендә гамәлгә 

ашырылырга планлаштырыла торган һәм «Татарстан инвестицияләрен контрольдә 

тоту» мәгълүмат системасына кергән инвестиция проектларын карау максатларында 

эшләнде (алга таба - ТИК системасы). 

 

II. ТИК  системасында эшләү  

 

2.1. ТИК системасында инвестиция проектлары реестрын автомат рәвештә 

формалаштыру функциясе каралган.  

2.2. ТИК системасы документы карточкасына түбәндәге эчтәлекле 

мәгълүматлар һәм документлар кертелә:   

инвестиция проекты турында гомуми мәгълүмат; 

инвестиция проекты инициаторы мәгълүматлары; 

инвестицияләр күләме һәм объектлары; 

тикшерү өчен документлар (булган очракта); 

Татарстан Республикасы Инвестиция советы утырышына әзерләнү өчен 

документлар (кирәк булганда). 

2.3. ТИК системасы белән эшләү аңлатмасы «Интернет» мәгълүмат-

телекоммуникация челтәрендә  http://ic.tatarstan.ru сылтамасы буенча урнаштырыла. 

 

III. Йомгаклау нигезләмәләре 

 

3.1. ТИК системасында гаризалар белән эшләгәндә шәхси мәгълүматны, 

коммерция серен тәшкил итүче мәгълүматларны, шулай ук электрон 

документлардагы башка мәгълүматны яклау тәэмин ителергә тиеш.  

_________________________ 
 


